
нсанар чІиени акьвал’ гееб хъеебахьенкъаІ, 
манбышис йишба вухооха, манбышди йишбышда 
миджагыйвалла маляаикаршикІле къооджена. 
Джони йикІес йикканна ненайий манкъыІке 
хьунаще гьееъэ.
РаІббее эйгьен:

– Йизын РыІгь инсанееъад гьаммашийс
деш вод. Манбыб гьаммашийсынбы деш воб. 
Манбышис гьувуна ыІмыр ваІще къани сеныле 
гьеххаба вухьес деш. Маляаикарше  инсанаршин 
йишба гьааъани вахталиб, манчиле хъийгъыйни 
замаанайлиб маІхбын чІакІын инсанар чІиени 
акьвалха вухооха вухьа. Манбы аваалыйни 
замаанайн кушдукурар хъываацІан инсанар вухьа.

И

Аллагьни улеке къаъайдхьуйн 

дюнйе

РаІббыкІле къеджен, чІиени акьвал’ни 
инсанаршини аІкІелее, фыкрее писвалла гьавъуй 
воб. Мана пашманхьена. ЧІиени акьвалха инсанар 
ибхьыва. манкъун йикІ гёйхьан
РаІббее эйгьен:

– Ибхьынин инсанар чІиени акьвайле
гьаваккалааъасынбы. Ман инсанаршиква саджигее 
гьаІйванаршиныд, чІиел гьадагъванчиныд, 
шитІаршиныд вукІлелхъа хъалясын. Манбы 
ибхьынва пашманхьана. Садджу са НуІгь РаІббыни 
улен аххъаххъа.

НуІгьун таарых инахуІд вод:
НуІгь хъоркуна, джуни насылее маІттын йикІнана 
инсан ыхьа. Мана Аллагьни йаххъыІл’ний вор. 
НуІгьухъар хьебийре дих эйхье: Сам, Гьам, Яфас. 
Аллагьни улеке дюнйе къеъэхьан, писваликва 
гяйцІе. Гыргын инсанар хъобкуни йаххъыІле 
хъыгъебчІийнбы. АллагьыкІле къеджен дюнйе 
бадалхьа вод.
Аллагьее НуІгьукІле увгьуйн.

– Йизди аІкІелее гыргынчин аІхир хъады. Дюнйе
манбышди писваликва гяцІы. Манчил аллад 
Зы манбы чІиени акьвайква саджиге гьааккал 
гьааъас. Вас гоферни йивуке са гамы гьееъэ. Ад 
гозер гьаъы, аанчед, къаанчед йивуна мызла 
хъабгъве. Гамы гьайнахуІб гьееъэ: манчина 
хылийвалла хьебыдваІш хылеккум, аІкьвалла 
хьоцІал’ хылеккум, ахтываллаб хьебцІал’ хылеккум 
вухьеджен¹. Гамыйни оогъанче са хылеккум авуд 
къул’ гьеъ’. Мыглекед акка гиххье. Гамыйни авубна, 
йыІкьнекна, оона мартаба вухьеджен. 

¹ Манчина  хылийвалла 150 м, аІкьвалла 25 м, ахтываллаб 
15 м вухьа.

Зы чІиен акьва кьыфрымыква хъадыйни 
хьинеква алятІаъасын. ХааІк авудун нафас 
алятІан гыргын кар гьаккал гьаъасын. ЧІиени 
акьвалин гыргын кар хъикІасын. Зы савда садджу 
ваква гьааъа: гъу духбышиква, хьунащейква, 
соссаршиква саджигее гамеехъа илхъечІе. Ваква 
учІуІдда ахведженва гыргыни гьаІйванаршике,  
нафас гьеленмеени карбышике, чуІт’-чуІт’на 
вугІул’на-хьувул’на гамеехъа алебтІе. ЧуІт’-
чуІт’на гыргыни шитІяршике, гьаІйванаршике, 
чІиел гьадагъванчике васхъа хъалес, учІуІдда 
ахведженва. Васхъа охьанас эйхьенчике васыныд, 
чисыныд сеъэ.

НуІгьее гыргын кар Аллагьее увгьуйн хьинне 
гьаъа.

Кьыфрым

аІббее НуІгьукІле увгьуйн:
– Хизаныква саджигее гамееха илхъечІе. Йизди

оІгее вале хъоркуна ини насыле дешор. Дюнйейни 
акьвайле джинс къицІмакІваандженва маІттыни 
гьаІйванаршина йигІыбле кьоІблена, хьал’ни 
гьаІйванаршина вугІул’на, хьувул’на алебтІе. 
Гьаарни хааІни шитІенаб йигІыбле чуІт’-чуІт’на 
алебтІе. ЙигІни йигъыле чІиени акьвалхъа 
ёкьцІал’ йигънайий ёкьцІал’ хаІмна гёгъуй гёгъас. 
Идхьынин нафаснан гыргын кар чІиени акьвале 
гьаккал гьаъасын.

Р

РаІббее НуІгьулхъа нахуІбий амыр гьавъу, 
манкъвее гыргын кар гьамаІхдуд гьаъуйн. 
ЧІиен акьва кьыфрымыква хъадыйни хьинен 
алятІуйнкъаІ, НуІгьухъад йихьыд ваІш сен 
ыхьа. НуІгь, джуна хьунаще, духба, соссар 
саджигее хьяныке къаттивхьанасдимее 
гамеехъа илхъеебачІенбы. Аллагьее НуІгьукІле 
увгьуйн хьинне, маІттын хьалин гьаІйванар, 
шитІяр, гыргын чІиел гьадагъванбы чуІт’-
чуІт’на, вугІул’найий хьувул’на НуІгьука 
гамеехъа илхъеедачІенбы. ЧІие йигІни йигъыле 
кьыфрымыква хъадыйни хьинен алятІан.
НуІгьни ыІмрени йихьыдваІшъэсди сенийл’, 
кьоІбъэсди вузани йицІыйгІадъэсди йигъыл’ 
маІхдун кьыфрымыкан гёгъуй гёгъа гийгъал, 
иттегьес, хааІн къулеббы аахъы. Гыргынид 
кІораал’бышенче хьян ыхыІйхаІ гийгъал. ЁкьцІал’ 
йигъна, ёкьцІал’ хаІмна гёгъуй гёгъу.

Мани йигъыл’ НуІгьука саджигее джуна хьунаще, 
духба Сам, Гьам, Яфас, джон едар гамеехъа 
илхъебчІийнбы. Манбышиква саджигее гыргын 
гьаІйванар: чавра-вакьаІ, чолун гьаІйванар, 
шитІяр, гыргын илеедаханбы, чІиел’ гьадагъванбы 
гамеехъа илхъеедачІенбы. Гыргын нафас 
илещенбы чуІт’-чуІт’на НуІгьука гамеехъа 
илхъечІу. Аллагьее НуІгьукІле увгьуйн хьинне, 
гыргыни гьаІйванаршина вугІул’найий хьувул’на 
хъабы. Манбышихъад хъигьна РаІббее гамыйн 
акка хъаъан.

Кьыфрым гидгъылийн ёкьцІал йигъ ыхьа мее, 
хьян геед хъыхьа гамы чІиеле гьалебчуна. Хьян 
геед оохъа илхъечІе, гамыб хьинени акьвал’ 
игъвийкар гивийгъал. Геед хъыхьайни хьинен 
некки ахтын сувабыд чик авуд къаляъа. Хьян 
йицІыхьодле хылеккумна² сувабышиле ахты 
хъехьи. ЧІиени акьвалин гыргын кар: шитІяр, 
чавра-вакьаІ, чолун гьаІйванар, гьадагъванбы, 
инсанар, нафас илещен гыргын хъекІан. РаІббее 
чІиени акьвалин нафас илещен гыргын кар 
гьаккал гьаъан: инсанаршиле гибгъыл чавра-
вакьаІ, гьадагъванбы, хаани шитІяршилхъа 
меега нафас илещен гыргын кар хъекІан. Садджу 
НуІгьуй гамеедынбы учІуІбба ахва.

² ЙицІІыхьвалле хылеккум: 7,5 м.

Кьыфрым илёзараъан

ян чІиени акьвал’ ваІще хьоцІал’ йигъна 
геед хъыхьайле хъийгъа, Аллагьее НуІгьур, 
НуІгьука гамеедын гыргын чолун гьаІйванар, 
чавра-вакьаІ йикІел’ хъаляъан. Аллагьее чІиени 
акьвалхъа аблявъуйни мыцыква хьянбы кІыл’ 
хъехьи гийгъал. Аллагьее кІорал’быйий хааІн 
къулеббы итІумаъанбы, гёгъуй илёйзаран. 
Хьян чІиени акьвайле цІыцІехье гийгъал. 
ВаІще хьоцІал’ни йигъыле хьян кІыл’ хъехье. 
ЙигІыбъэсди вузани йицІыйгІадъэсди йигъыл’ 
гамы Араратни сувабышил илёйзаран.
ЙицІыдъэсди вузалхъа мее хьян кІыл’ хъехье. 
ЙицІыдъэсди  вузани цІеддийни йигъыл’ 
сувабышин вукІул’бы къедже гийгъал. НуІгьее 
ёкьцІал’ни йигъыле вудже гьавъуйни гамыйн 
къул’ аахъы, хъаІн къавку. Хьян хъеххъвас мее 
хъаІн илёоха, гьабкІын-хъавайле вухьа.

Хь

Хьян чІиени акьайле цІыцІхьай ацІахьесди 
мее, ини йаІххъее НуІгьее хъыІнерке къухооле. 
ХъыІнеркейкІле гивхасын джига авааки деш. ЧІие 
хьянын аххъы эйхье. Мана НуІгьусхъа гамеехъа 
сивийкІал. Хыл’ гьодку   хъыІнерке авхъу, 
гамеехъа абачче. ЙигІыдле йигъ илгъечІуйле 
хъийгъа, манкъвее хъыІнерке са элейсыб 
къооккана. Эхьалилхъана хъыІнерке манкъусхъа 
сабкІылинкъаІ, манче кІухьее хьынакна зейтунна 
тІеле авхъу воохье. Манке НуІгьукІле ацІахьен, 
хьян чІиени акьвайле цІыцІахьа вод. ЙигІыдле 
йигъ илгъечІуйле хъийгъа, манкъвее са 
элейсыб хъыІнерке къоокка, мани йаІххъее мана 
манкъусхъа сивийкІал деш.

³ Qı'nerke: Azarbaycanne mizel mançik'le "alabaxta" eyhe.

ЦІеббийни  вузани цІеддийни йигъыл’ НуІгьуни 
ыІмрени йихьыдваІще садъесди сенее чІиелин 
хьян хъеххъван. НуІгьее гамыйни оодын джига 
хъоттулинкъаІ, чІие хъеххъу къедже.
КьоІбъэсди вузани къайийгІадъэсди йигъыс чІие 
быкырда хъеххъван.
Аллагьее НуІгьукІле увгьуйн:
 – Гъу йигъни хьунащейква, духбышиква, 
соссаршиква саджигее гамеенче хъыгъечІе. Ваква 
саджигевдын гыргын нафас илещенбы, шитІяр, 
гьайванар, чІиел’ гьадагъванбы къахъа хъыгъеъэ. 
Гьасре чІиени акьвалхъа айиккеджен, къады геед 
хъедхьеджен.
НуІгь джуни хьунащейква, духбышиква, 
соссаршиква саджигее гамеенче хъыгъечІена. 
Гыргын гьаІйванар, гьадагъванбы, шитІяр, чІиени 
акьвалин нафас илещен гыргын кар джукасана 
гамеенче хъыгъебачІе.

НуІгьее РаІббийс кьурбанбы адляъан джига 
аляъа. Манчил манкъвее гыргыни маІттыни 
гьаІйванаршике, шитІяршике гёххьан гьаъан 
кьурбанбы адляъа. Манчин йугун эва РаІббийс 
ыхыІ мее, Манкъвее джуни йикІее инахуІд увгьу:
 – КІылбананчиле гибгъыл инсанаршин 
фыкырбы йугунбы эйхьи деш. Манбышил’ алла, 
сайид чІие лаънатІламишаъас деш. ГьаІшде гьауйн 
хьинне, гыргын нафас илещенбы гьаккал гьаъас 
деш.
Дюнйе ыхьа летти,
Езуй-хъийшылый, къуІмаалла-мыкІаалла,
КъыІл-кьыІдим, хаІм-йигъ
ЧІаІвхьес деш.

ЦІеббийна хаІневур

ллагьее НуІгьусий НуІгьуни духбышис хайир-
дуІъаІ гьуву, манбышикІле увгьуйн:

– Вухооху, гееб хъебхьа чІиен акьва гяцІеъэ.
ЧІиейлин  гыргын гьаІйванар, хааІдын шитІяр, 
гьадагъванбы, дерйагьбышеедын балугъар 
шоле хъакьаІнасынбы, манбы вушди хылехъа 
хъуву. Нафас илещен гыргынбы шос ихьеджен. 
НаІхдий Зы шос шенке чІиел алядыйн охьанас 
гьуву, гьаІшдед манбы гьеле. Садджу манчин чуру 
эбаква имойхьан, манчее рыІгь водун. Шаваайий 
вушда эб кІявъу, шу ыІмреке гьавъу, мана 
гьаІйван вухьеейиб, инсан ыхьеейир, Зы гьыІсаб 
хъеххъасын.

А

Шаваайий инсанна эб кІявъу, манкъунаб эб 
инсанни хылеке кІяваакІанас. Аллагье инсан  
Джуни копІйел ирхьынийл алла, Къабы гееб 
хъебхье. ЧІиени акьвалхъа аавке, гьеххебхье. 
Хъийгъа Аллагьее НуІгьукІлейий джуни 
духбышикІле увгьуйн:
 – Шокаб, шоле хъигьнийни вушди насылыхъаб, 
гамеенче хъыгъебчІуйни гыргыни нафас 
илещенчика: шитІяршиква, чавра-вакьаІйква, 
чолуни гьаІйванаршиква Зы савда гьааъа. Зы 
шоква гьайнаІхбына савда гьааъа; сайид инчиле 
хъийгъа кьыфрымыква хъадыйни хьинен чІиейни 
акьвайка саджигее нафас илещенбы гьаккал 
гьааъас деш.
Аллагьее увгьуйн:
 – Йизда шоквана, шоква ыхьайни гыргыни 
нафас гьеленчиква гьавъуйни гьаммашийсди 
савдайна ишаара ина вухьес: хаІйбышеехъа 
гювхуІна Йизда хаІневур. Зы хаІйбышеехъа 
булудбы хъаляуйнкъаІ, булудука саджигее 
хаІневур гявалес, манке Зы шокайий гыргыни 
нафас гьеленчиква гьавъуни савдайна фыкыр 
оохьанас. 

Сайид нафас илещенбы гьаккал гьаъасын 
кьыфрымыква хьян хъалес деш. Мысайий 
хаІневур хъыгъевчІу, Зы манчихъа иляккы чІиени 
акьвал’ нафас гьелени гыргынчиква гьавъуна 
гьаммашийсда савда йикІел’ хъаваляаъас.
Аллагьее НуІгьукІле меед эйгьен:

– Йизын чІиени акьвал’ гыргыни нафас
гьеленчиква гьавъуйни савдайна ишаара гьайна. 

НуІгьун духба
НуІгь джуни духбышика: Самыква, Яфасыква, 
Гьамыква гамеенче хъыгъечІуна(Канаъан 
Гьамына дихний вор). Мана хьебырсана НуІгьун 
духбаний воб. ЧІиейни акьвалхъа ибхьынин 
гыргын инсанар манбышике къабы.

⁴ ХаІневур: джугьуІтІаршини мизел’ ин джуваб «вук» 
эйгьен водун.

ыкырни дюнйейл’ са мизий са йишоне вухьа. 
Инсанар машрыкьылхъа хъооІнкъаІ, Шинарни 
оІлкее манбышикІле кьадаал’ къаджу, маайиб 
авхуйнбы. Сана-санкъукІле увгьу: «Хъидоора 
карпыч югда хъеджес». Манбыше къаейни джигее 
карпыч, баттагънид джигеейид къыр алятІу. 
Хъийгъад увгьойн: «Шас са шагьарий кьом 
хаІйбышеехъа гьивийхьарна къала алявъува до 
хъыгъагьас, дешхьее манчеб эгьевкасынбы».

Мизяр Бабилее геед хъыхьа

Б

Инсанарше алявъуна шагьарий къала къавджес 
РаІбб авхъа къэъэчІе. РаІббее увгьуйн: «Гьаман 
гыргынбы са миллетынбы воб. Манчил аллад, 
манбыше инахуІбна иш гьааъа гибгъыл. ГьаІшде 
манбышди йикІес гьиджойий ыккан гьаъас ахаІ. 
Хъидоора хъыгъебчІы манбышин мизяр аликкас. 
Ши увгьуйн  мансанбышикІле  мацІахьеджен». 
ИнахуІб РаІббее манбы чІийейни акьвалхъа 
эгьевкааъанбы, шагьарын алявъуйид илёйзаран. 
РаІббее инсанаршин мизяр аликкыйл’ алла, мани 
джигайкІле Бабила эйгье. ЧІийейни акьвайни 
ёкьни суралхъаб манче эгьевкааъа.

p

Шавунбыйий бынагьбы РаІббее кІелиханау,
Шавунбыйий хъодкуда гьидяуйн гьаракатбы 

гьаккал гьаъу,
  Нимее бахтиварий!
Джуна бынагь дюгулдяаъана,

РаІбб бынагьыле илгъечІуна инсан, нимее бахтиварий!

Гарданахъа алятІас мее зы аваІрай гьавъу.
 Йигъбына, хаІмбына Йигъна йыІкьна хыл зал огъа вухьа.
Йизда гудж къабтІына къыІлийни пырани  
  йигъыл’ къагьаІтхьуйн чий хьинне.

ЫкІаранкъаІ хьиннейид йизын баркІвбыд 
рыгьыІле къаъадкІу.

Манке зы бынагь Йигъни оІгийл гарданахъа алябтІына.
 Йизын хъодкуда гьидяъий Вале дюгул гьау деш.
Хъийгъа зы увгьойн: «Зы бынагьбы РаІббини  

оІгийл гарданахъа алятІанбы».
 Гъунар йизди бынагьыле илгъечІуна.
⁵ Маскил’: ини джувабын джугьуІтІаршини мизел’ ин маІънабыд гьеле 

эйхье: ацІаал’, мыслягьаІт, уфтанба гибкІынна маІъний.

Аллагьее гьуваджена
Маскил’⁵, Давудна маІъний.

Манчил аллаб Йигъна йаІхъ авхъуйнкъве,
 Гъу авайкымее Валхъа дуъаІ гьееъэджен.
МаІхрынкъу хаІдын хьянбыд хъадыйнкъаІд сетІас деш.

 Зы дюгулехьен джига Гъу ворна,
Гъу зы дагъамийвалике къаттихьан гьаъас,
 Къамхьайн шадвалин маІънийбы,  
  Гъу йизди гьихъийалла аликІараъа.

Гъу эйгьен: «Балканий къатир хьинне аІкІел’ камба мехье,
 Манбы салбаний къантарагъа дена
 Гъу эйгьенчилхъа  хъаваляаъас ваахаІс деш.
Зы вас аІкІел’ гьивлес, 
 Гъу ал’гьааІсда йаІхъ гьаагвас.
Зы гъу гьотІаласда,
 Йизда ул’ вал’ вобна».

ЙаІхъ авгуйнбышди вукІлелхъа  хаІдда диванбы адайленбы,
 РаІббир джулхъа умуд гьаъанбышихъа
 Гьаммаше югра эйхьена.
Хъобкуйн инсанар, вушда шадвалла РаІббил ‘алла вухьеджен.
 ЙикІ’ маІттынбы, шадвалина маІъний РаІббини  
  мее хъаІбхъе.

ХаІдни хьинеке къиттивийхьан
Ной на цахурском языке
Noah in Tsakhur (ISO: tkr)

